Valle de Aran vendido en 1385, Salardu y su imagen del Santo
Cristo (Siglo IX), Nuestra Sefora de Montgarri, Independencia
del Valle de Aran. (Siglo X), Los luteranos en este Valle... Mostren
eth coneishement dera istoria dera Val e dera istoria en generau, defen-
sant tostemp era sua postura e conviccion catoliques.

Un viatge que Condo tornec entara Val d” Aran trobe en Bernat Sar-
rieu, escrivan e linglista der entorn de Luishon, ar amic, ath sabi que le
sap ensenhar era normativa linglistica e qu’er aranés, ei gascon e per
tant lengua occitana e que cau trabalhar-lo, cuedar-lo, pulir-lo, produint
e deishant plasmat eth maxim possible dera riquesa d’aguesta tradicion
orau de forma escrita. Condo comprenec perféectament e vedec claris-
sim eth camin que calie agarrar. Volie trobar es sues origines a traués
dera sua lengua, d'aquera lengua mairau que parlaue damb era familia,
gu’auie sentut en braca de sa mare en poblet de Montcorbau, d’aquera
lengua dera infantesa qu’auie parlat damb es mainatges e es vesins
e que rebrembaue d'aqueres cahuades ath cant deth huec enes sers
d’iuérn, d'aguesta lengua que parlaue damb es sons feligresi e amics...
En definitiva d’aguesta lengua deth son pais qu’estimaue e qu’ére a on
se neurien es sues arraitz. Condo a traues dera sua Obra hé der aranés
ua lengua de libertat, ua lengua plea de musica e d‘armonia, ua lengua
melodica e la porte a un punt sublim de beresa e musicalitat. Condo ei
conscient que contribuis ara causa linglistica e culturau deth son poble
aranés e ath reneishement dera lengua e cultura occitanes.

En 1915 se publique en Butlleti de Dialectologia Catalana der Institut
d’Estudis Catalans eth Vocabulari aranés a on Condo deishe eth tes-
timoni damb traduccion e explicacion en catalan de leu 1400 paraules
coma eth les a sentut e les articule. Aguest siguec un utis important
emplegat ans dempus per Joan Coromines enta investigar e redigir era
sua tesi doctorau Vocabulario Aranés, publicada en 1931. Condo, coma
linglista, hec diuérses recérques qu’an quedat enes sons manuscrits e
que son objécte de referéncia enes trabalhs lexicaus e gramaticaus pos-
teriors, sus era lengua d’Aran.

Ena sua produccion destaquen poemes d’ua riquesa excellenta: Era
Cancon deth praube o Er Amoinaire, Loenh dera patria, Gois dera
Mair de Dieu des Desamparats, Era Net de Sant Joan, Ath dauant
deth Sant Cristo de Salardu, Es Aranesi, noblesa e fidelitat, Vic-
toria des Aranesi en 1597, Era Veu deth Campanau, Oda a Salar-
du, Eth pastor as estrelhes, Eth darrer cant der Om... a on podem
gaudir des sons coneishements istorics, dera sua forma de pensar e
deth son amor pera Val d’ Aran.

Eth poema meés coneishut de Condo, Era Val d” Aran, ei un cant
ara térra, que siguec premiat enes Jocs Floraus de Lhéida en 1912. Ei

ua composicion de versi d'art major format per tretze quartets damb er
esquema A,B,A,B. Li cante ara Val, as sues montanhes, ara sua soletat,
as flors, as mines, as aigles, ar aislament; ei un planh que cante ara is-
toria qu’a passat de pares a hilhs e qu’as aranesi aumplis d’orgulh; cante
ara lengua e ac ditz damb paraules polides e sentudes qu’es aranesi en
entener-la o recitar-la dificilament non s’'emocionen. Ei un cant integre as
valors culturaus dera Val.

D’ua maneéra o de ua auta era musica formaue part deth mestier de
capelhan e Condo tanben dominaue aguesta disciplina. Ara vista des ma-
nuscrits des partitures que creec, podem dedusir qu’auie un bon domeni
de composicion e d’armonia.

Autant ena obra lirica coma en prosa se respire er amor peth son pais,
pera sua lengua, e un gran coneishement documentat dera sua istoria e
dera tradicion orau des sues legendes. Condo auec un entosiasme molt
gran per tot lo qu’ére aranés. Tanben hé prova d'ua grana fe religiosa,
amor a Diu e devocion pes diferentes advocacions as santuaris dera Val.

Mn. Jusep Condo Sambeat siguec un ome de gleisa, de caritat, d’amor,
de justicia, onest, culte, patridta, erudit e critic damb es circonstancies
que convisquec. Escriuec damb tres plumes: era catalana, era castelha-
na e era aranesa, estant sabedor que damb aguesta darréra prenie part
dera prumeéra reneishenca literaria aranesa. Condod ére conscient que
damb eth son trabalh ajudaue a reviscolar era grana lengua occitana,
que visquec eth gran moment daurat ena Edat Mieja damb es trobadors.

Jép de Montoya e Parra (President der IEA-AALO)
«Tonho» Castét Varela (Membre corresponent der IEA-AALQ)

JUSEP CONDO SAMBEAT

Mossen Jusep Condo Sambeat neishec en Montcorbau eth 29 de marg
de 1867 e anéc ta estudi en Betlan, perque en Montcorbau non i auie
escola. Dempus anéc tres ans entath seminari menor de Vielha a on es-
tudiec gramatica, umanitats e latin.

Damb catorze ans se n‘anec tath Seminari d’Era Seu d’Urgelh (1881-
1891), a on i siguec detz ans. Sigueren tretze ans dedicadi ar estudi e
ara pregaria e damb un pialer de temps ta liéger e sustot enta pensar.
Obtenguec ua formacion ampla en umanitats, teologia, filosofia, morau,
patristica, escolastica, latin e gréc. Aguestes dues lengues li permeteren
d’entrar en contacte des deth comencament damb es autors classics,
qu’éren de lectura obligada.

Ua circonstancia qu'afavoric era orientacion literaria de Condo siguec
era coincidéncia dera sua etapa formativa en seminari damb era Re-
naixenca Catalana. Jusep Cond0, qu’ere amassa damb dus seminaristes
aranesi, Rafael Nart Arjo de Vielha e Agustin Puyol Safont de Bossost?,
se higec de manéra entosiasmada ad aguest moviment escriuent polides
obres, en catalan, ua lengua que dominaue ara perfeccion. Ere era epoca
de Jacint Verdaguer, qu’ére 22 ans més gran que Condo. Eth capelhan
aranés liegec a Mossen Cinto e s’inspirec des granes produccions deth
poeta catalan. Quan publiquéc Canigd, Condo auie 19 ans.

En 1890 damb 23 ans d’edat, damb motiu d'ua serada literaria ce-
lebrada en seminari, en aunor ath bisbe Monsenhor Salvador Casafas,
siguec premiat peth son prumer poéma Mon primer ram.

En ues notes hétes per M3, Carme Campa? podem liéger coma sa
mair qu‘auie coneishut a Mn. Condo le descriu coma un ome de talha
mieja tirant a naut, de complexion forta, trets acusats e rosat de cara,
molt simpatic e molt dubert d’esperit.

Jusep Condo siguec ordenat sacerdot en 1891 en Era Seu d’Urgelh
damb 24 ans d’edat e siguec destinat coma coadjutor enta Salhent de
Montaniselh, aprop d'Organha en Naut Urgelh. En 1892 concorsec en
Certamen Literari dera Academia Mariana de Lhéida damb eth poéma La
vida d’'una mare* composicion dividida en sét cants e més de 1300 ver-
si, en 197 estrofes damb diuérses metriques e rimes. En agost de 1893
siguec trasladat enta Gabassa de la Sal, poble d’Era Litera qu’apartenh
ara Diocési d’Urgelh, ena provincia d’Osca. Eth paisatge arid, tan diferent
deth Naut Urgelh e més encara dera Val d’Aran, damb olivers, ametlers,

1. Conferéncies de Mossen Jusep Amiell Solé sus Mn. Condo en Centenari dera mort.
2. Conferéncia prononciada en Institut d’ Estudis Ilerdencs en Lhéida en noveme de 1990.
3. Premiat en Certamen Ispanoamerican convocat pera Academia Mariana de Lheida. An 1892.

alsines, vinha e gran, trasladeren ath noste capelhan e escrivan a un
conformisme e predisposicion a desvolopar milhor se cau eth son exercici
espirituau damb aguestes gents nobles e adobades pera sobrietat.

Acitau auec eth temps de reflexionar e d’escriuer entara Academia
Mariana de Lheida a on presente es poemes L’ Sol d’ Espanya (1893)4,
Los dolors de Maria (1894), Maria als pecadors (1896) >, La Festa
de I’Académia (1896) e Lleyda a Maria Santissima (1898)°. Era fi-
gura dera Verge Maria pren ua grana forca coma protectora dera gent e
dera terra.

Condo siguec soci deth Centre Excursionista de Catalonha, que I'aca-
bec de calar en un moviment d’entosiastes per amor ara terra, as paisa-
tges, ara cultura, ara etnologia, ath folclor, ara lengua, as costums e ath
credo cristian damb eth son rituau. En Centre Excursionista acabec de
neurir eth son esperit poetic e patriotic.

En aqueri ans escriuec entath Bulletin deth Centre Excurionista de
Catalonha articles coma Tradicions i costums de la Vall d’Aran en
que he referéncia as pobles desapareishudi de Sant Viceng, Sant Julian,
Santa Gemma e Sant Germés, toti eri en tercon de Marcatosa, d'a on ei
hilh. En article recuelh es formes de crompar, compdabilizar e pagar a
traues dera talha, era forma de mercar e senhalar es tauérnes e ostaus
damb un ram o branca de pin ath cap dera porta d’entrada, eth pagament
en especies de hormatge, pan e vin, era entrada as joeni deth poble per
part d’aqueri que se volen maridar se non volen que les hesquen un cal-
hauari, era hesta des estudiants de prumeres letres eth dia de Sant Vi-
cenc Ferrer, era Net de Sant Joan damb era crema des haros e halhes...

En Bulletin deth Centre Excursionista de Catalonha, deth qu’auie es-
tat nomenat soci delegat, trobam er article sus Gabassa a on he ua
descripcion deth poble e deth lenguatge arremassant ua relacion de mots
peculiars deth madeish e deth son torn.” I trobaram era explicacion dera
tradicion de La Brama, damb ua morau heta per ua novia dolguda dem-
pus de qu’eth son novi veude non sabesse aplacar un calhauari het pes
gojats deth poble, e Los Acataments, sus un het miraculds que passec

4. Premiat damb era «Azutzena de Plata» Jocs Floraus dera Academia Mariana de Lhéida. An
1893. Dedicat a Nosta Senhora de Vallirana.

5. Poéma premiat enes Jocs Floraus dera Academia Mariana de Lhéida. An 1896. Dedicat a Nosta
Senhora deth Camin.

6. Poema premiat damb era «Flor de Lis» enes Jocs Floraus dera Academia Mariana de Lheida.
An 1898.

7. <« .. Aquet (llenguatge) ni és catala ni castella, sino una barreja d’abdds que a voltes fa riure,
pero tira més al primer, de manera qu’ un castella diria qu’ enrahonen lo catala pur, encare que
per un fill de Catalunya no és més qu’ un enderroch de la nostra aymada llengua.. Lo que més
diferencia aquesta parla de la nostra és la pronunciacio castellanisada : aixo sol li fa perdre totes
les belleses, si cap n” hi quedava del catala. De la |, després de b o p, ne fan Il, com per exemple
: plat, blat, ho pronuncien pllat, bllat. ... »

en madeish poble a on dus gojats pretenents dera madeisha gojata
auent-se citat a un duel, se perdonen dempus dera hésta de Corpus. Ei
interessant en aguesti dus documents eth recuelh filologic deth dialecte
peculiar d’Era Litera.

Destinat dempus en Moror de la Conca, €i a on escriuec era ma-
jor part deth libe Escuela de perfeccion sacerdotal o Meditaciones
para los sacerdotes sobre la perfeccion. En aguest libe podem re-
mercar eth coneishement exaustiu de Condo sus era Biblia e es maximes
dades a traués deth temps pera Gleisa.

Mn. Cond0 seguic concorsant enes Jocs Floraus dera Academia Ma-
riana de Lhéida e en Moror seqguic estant delegat deth Centre Excursio-
nista de Catalonha e seguic enviant escrits entath son bulletin: Flors
velles, Sant Miquel del Congost, La Cova d’Or, La Vila de Nou,
Etimologia del Pallars (1898) ... mostres dera sua grana produccion.

En 1905 tornec entara Val d’Aran coma econom de Gessa. Condo
escriuec Era Cancon dera Garona, e era Cangcon dera Noguéra Pal-
haresa neishuda en Plan de Beret, e per tant aranesa, pero que marche
cap ath Palhars. Era Garona, en agarrar-le era auanca a marchat Aran
enjos. En tot mostrar un coneishement exquisit hé ua preciosa descrip-
cion orografica, topografica e istorica laguens dera més bera rima, de
tot ¢o que trobe ath son pas.

Era Obra en prosa mes longa de Condo ei era novela d’Era Isla des
Diamants. Ei ua obra molt imaginativa. Se tracte d'ua isla desérta,
totaument entornejada d’acantilats ara que se pot arribar sonque per
aire. Es protagonistes fabriquen un veicul terra-mar-aire, propulsat per
energia solara, damb eth qu’arriben ara auta punta deth mon, hént-le
a servir coma coche, vaisheth o avion depenent des besonhs. Penetren
ena isla, rica en or e diamants, damb terra fertila e atrauessada per
rius. Aquiu bastissen ua petita Val d” Aran que dus matrimonis de joeni
aranesi e es abitants d’ua isla vesia poblen. Ena obra Condd mostre un
paper critic damb er abandonament qu’eth govern espanhol he dera Val
d’Aran e profetize era oficialitat dera sua lengua e era escola en aranés.

Ena noveleta Sang Noble e Sang deth Poble, enfrente era noble-
sa dera sang damb era noblesa deth cor; explique damb realisme era
vida de darrers deth segle XIX ena Val d’ Aran. Dendncie er abus que de
viatges i auie per part des omes cap as hemnes e situe a Condo coma
vanguardista ena defensa e liberacion dera hemna.

Dempus de retornar entara Val d’Aran escriu Cantos al Valle de
Aran "“Vallis ad Aram”. En aguesti cants damb eth subtitol de Epi-
sodios historicos y de costumbres trobam tanben es titols de El
Convento y Santuario de Mitj-Aran, La peste del afio 1349, El



